
[bookmark: _Hlk191902620]«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

Հայտնում ենք, որ հիմք ընդունելով ՀՀ կադաստրի կոմիտեի տնօրինության ՀՀ Տավուշի մարզ, քաղաք Նոյեմբերյան, Զորավար Անդրանիկի 14/3 հասցեում գտնվող անշարժ գույքից տարածքներ վարձակալության տրամադրելու վերաբերյալ Պետական գույքի կառավարման կոմիտե (այսուհետ՝ Կոմիտե) մուտքագրված դիմումները՝ Կոմիտեն սահմանված կարգով դիմել է Կադաստրի կոմիտեին՝ համաձայնության դեպքում ՀՀ կառավարության 2020 թվականի հունիսի 4-ի թիվ 914-Ն որոշմամբ սահմանված կարգին համապատասխան հայտեր ներկայացնելու առաջարկով։
Ելնելով վերոգրյալից և հաշվի առնելով, որ Կադաստրի կոմիտեն 01.04.2025թ. N ՍԹ/5799-2025 գրությամբ տեղեկացրել է, որ Կադաստրի կոմիտեի Նոյեմբերյանի սպասարկման գրասենյակի գործունեությունը դադարեցվել է, և առաջարկել է ՀՀ, Տավուշի մարզ, քաղաք Նոյեմբերյան, Զորավար Անդրանիկի 14/3 հասցեում գտնվող, սեփականության իրավունքով պատկանող տարածքը (N 2620418 վկայական) ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, Կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է վերը նշված հասցեում գտնվող 147.59 քառ.մետր մակերեսով գլխավոր մասնաշենքը, 48.0 քառ.մետր մակերեսով կիսակառույցը և դրանց զբաղեցրած օգտագործման ու սպասարկման համար անհրաժեշտ 0.030 հա հողամասը հետ վերցնել Կադաստրի կոմիտեից և ամրացնել Կոմիտեին:
[bookmark: _GoBack]«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ բացահայտվելու են պետական գույքի օգտագործումը կանոնակարգող իրավական ակտերի պահանջներից շեղումները, խախտումները և դրանց պատճառած վնասը, ինչպես նաև օգտագործման արդյունավետության մակարդակը և դրա միտումները․ առաջարկություններ են ներկայացվելու պետական գույքի արդյունավետության բարձրացման վերաբերյալ, սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։




